
KOMMUNEN INFORMERER 

 
TT-kort 

Søknadsfrist for transportteneste for 

funksjonshemma 2. halvår 2025 er 15. mai.  

Dei som alt har TT-kort treng ikkje å søke på nytt. 

Dersom du alt har fått kort gjeld dette vidare.  

Bruk av hjartestartar! 

I idrottshallen (Vallehalli) vil det måndag 5. mai kl. 
17.00 bli ei gjennomgåing av korleis ein brukar 
hjartestartar.  

Valle kommune har fleire hjartestartarar rundt om 
i kommunen, og flest mogleg bør vite korleis ein 
brukar desse.  

   

KULTUR OG FRITID INFORMERER 
 

Tildeling av utviklingsstipend og kulturmidlar 

2025 

 

    

 
Elevplass Valle kulturskule 2025-2026 

 

Nye elevar:  

Ordinær elevplass i Valle kulturskule er vanlegvis 
for elevar i 1.klasse og oppover. Elevar i 1.-4. 
trinn får undervising i SFO-tid. 

Nybyrjarar kan ofte få tilbod om  undervising i 
små grupper, men vi legg generelt mykje vekt på 
samspel.  

Vi tek også inn elevar frå vidaregåande skule, og 
vaksne dersom kapasitet. 

Søknadsskjema på www.valle.kommune.no / 
Kultur og fritid. 

Frist 15.mai. 

 

Elevar som alt har plass: 

Viss eleven skal halde fram med same tilbod 
som før i kulturskulen må føresette logge inn i 
SpeedAdmin og re-registrere eleven.  

Også viss eleven skal slutte skal dette 
registrerast i SpeedAdmin. 

Føresette kan også byte instrument for eleven i 
SpeedAdmin.  

Frist: 15.mai. 

 

Viss du som føresett skal gjere endringar i 
tilbodet barnet ditt har i kulturskulen, må du 
hugse å alltid logge inn med ein og same brukar. 
Dette er den brukaren du/de fekk ved første 
gongs innlogging/påmelding til kulturskulen. Viss 
du har fleire barn du skal registrere nyttar du 
framleis denne brukaren.   

 

Spørsmål? Kontakt 
torunn.charlotte.nyberg@valle.kommune.no  

Frist for innsending til Bygdenytt  

for juni er 20. mai. 
 

HUGS å sende informasjon om                 
arrangement og aktivitetar til oss på  

sentralbord@valle.kommune.no, så legg 
vi det inn i aktivitetskalenderen på         

heimesida til Valle kommune! 

http://www.valle.kommune.no
mailto:torunn.charlotte.nyberg@valle.kommune.no


Velkomen til samling i Vallehalli  

fredag 23. mai kl. 19.00-22.00. 

Det blir kiosk, andakt og turnering med  premiar!  

Vel møtt!  





 

ONSDAGSKAFÉEN 

Hjarteleg velkomen til onsdagskafé onsda-

gar kl. 10.30 på Valle Bygdeheim! 

Her er det og råd å kjøpe seg middag for 

ein billig penge, og ofte har vi besøk med 

underhaldning, ein liten konsert eller anna.  

 

Program for onsdagskafeen i mai:  

7. mai: Seniorklede 

14. mai: Andakt og sosialt samvær 

17. mai: Feiring på Valle bygdeheim. Treng 

du skyss kan du kontakte 945 04 448  

mellom kl. 7 og 15 dagen før.  

21. mai: Sosialt samvær 

28. mai: Kulturskulens sommarkonsert 



 

Valle Radio sendeplan for mai:  

Valle Radio har sending kvar tysdag frå kl. 18 til 

21.15.  

 

Frå april skal kommunestyremøta vere på dagtid 

kl. 10.00, og Valle Radio sender sjølvsagt desse 

også.  

Kommunestyremøte i 

mai og juni:  

Onsdag 28. mai kl. 10.  

Onsdag 25. juni kl. 10.  

 

Valle Radio har også 

onsdagssendingar frå  

kl. 18 til 21.15 dei dagane det ikkje er  

kommunestyremøte.  

 

 



Meiropen Idrettshall 

Etter eit vellykka forsøk med meiropen – altså 

ubemanna – idrettshall i påska vil vi halde 

fram med å ha Vallehalli open i helgene. Vi 

håpar at alle vil bidra til at ordninga fungerer, 

då vi trur at dette tilbodet kan vere til stor gle-

de for mange. 

Vi oppmodar alle til å ta del i felles ansvar 

for rydding, og for å vere med på å gjere 

Vallehalli til ein trygg og triveleg møte-

plass. 

Merk: I dei tilfella der det skal vere spesielle 

arrangement i hallen vil desse arrangemen-

ta har «førsterett». Sjekk gjerne derfor aktivi-

tetskalenderen på Valle kommune si heime-

side, så ser du om hallen er opptatt og slepp 

bomtur. I skrivande stund er det kun ein dato 

denne våren hallen er opptatt:  

23.mai – allidrett. 

Velkomen til fjellkyrkjestemnet i Skafsåheii 

Fjellkyrkje 1. pinsedag 

 

Kl. 1100: Gudsteneste v/Hallvard Jørgensen 

Gjest: Tore Thomassen 

Matøkt oppe ved Café Hallbjønn 

Lapskaus med kaffi og kaker kr. 225,- 

Etter matøkta samlast vi i Fjellkyrkja der den 

kjente trubaduren og visesongaren Tore Tho-

massen vil gje oss ei munter forestilling. 

 

Høve til å gje ei gåve til drift av Fjellkyrkja. 

Velkomen denne pinsedagen! 

Arr: Kyrkja og 
Fjellkyrkjelaget 

https://valle.kommune.no/Kalender/CalendarEvents.aspx?lang=1&dir=ComingEvents&MId1=7&CategoryID=1
https://valle.kommune.no/Kalender/CalendarEvents.aspx?lang=1&dir=ComingEvents&MId1=7&CategoryID=1


KYRKJA I MAI  

 

                       Hylestad soknehus 

17. mai-gudsteneste kl. 16.30.  

 

Hylestad kyrkje  

Konfirmasjonsgudsteneste laurdag 31. 

mai kl. 11.00. 

 

                           Valle kyrkje   

 Konfirmantane si gudsteneste torsdag 

22. mai kl. 17.00.   

Konfirmasjonsgudsteneste laurdag 7. juni kl. 

11.00. 

 

Andakt på Valle bygdeheim onsdag 14. 

mai kl. 11.00. 

 

 

Ønskjer du å vere med i ei bibelgruppe 

kontakt Sissa Ringstad. Tlf. 97784706 eller 

på e-post: anne.ringstad@valle.kyrkja.no   

 

Ønskjer du skyss til kyrkja kan du ringe Astrid 

Nomeland, tlf. 911 84 706. 

Kyrkjekontoret i Valle, 

tlf. 977 84 706, 

e-post: post@valle.kyrkja.no 

 
NOMELAND BEDEHUS 
 
Møte med Jan Bygstad  
Måndag 5. mai kl 19.00 
Tysdag 6. mai kl 19.00 
 

Jan Bygstad har vore prest i meir enn 40 år. 
Først for Den norske kyrkja i 20 år, og deretter 22 
år i Det evangelisk-lutherske kirkesamfunn 
(DELK). Bygstad er også leiar i «For Bibel og  
Bekjennelse» (FBB). Me ser fram til to møte med 
ein svært kunnskapsrik forkynnar! 
 
 

Alle er velkomne! 

HUGS å sende informasjon om                 
arrangement og aktivitetar til oss på  

sentralbord@valle.kommune.no, så legg vi 
det inn i aktivitetskalenderen på         hei-

mesida til Valle kommune! 

Valle og Hylestad sokn 
kunngjeringar  

 

Ny «Forskrift om gravplassvedtekter, Valle 
kommune, Agder» ligg på Lovdata.no og tek 
til å gjelde 1. mai 2025. Frå same tid blir 
«Vedtekter for kyrkjegardane i Valle kom-
mune» frå 1992 oppheva. 

 

Minnelunden på Hylestad er no godkjent, og 
ein kan ta den i bruk frå same tid. 

 

Det er nye prisar på festeavgift og tenester i 
samband med gravferd og drift av  
gravplassane i Valle. 

Sjå meir på heimesida vår https://
valle.kyrkja.no/ 

 

LEDIGE STILLINGAR I KYRKJA 

Ledig stilling 100% kyrkjeverje / kyrkjelyds-
arbeidar i Valle og Hylestad sokn.  
Søknadsfrist 25. mai 2025 

mailto:anne.ringstad@valle.kyrkja.no
https://valle.kyrkja.no/
https://valle.kyrkja.no/


Skule-NM i gull- og sølvsmedhandverk er no vel gjennomført med verdige deltakarar og  

vinnarar. 

Over to dagar, 8. og 9. april, gjennomførte Setesdal VGS avdeling Valle skule-NM i gull- og sølvsmed-
handverk i samarbeid med  
Agder fylkeskommune og Worldskills Noreg. 

Oppgåva skulle designast ut frå tanken om demokrati og demokratiske prosessar. Det var ein fast del av 
designet med ei ramme i sølv på 30mm x 30mm, 3mm brei og 1mm tjukk som skulle ha 90° i alle  
hjørne. Kandidatane hadde vidare fleire dimensjonar med sølv tilgjengeleg som dei kunne bruke til sitt 
design. 

Det var seks fantastiske deltakarar frå Edvard Munch VGS (Solveig Langset, Andreas Ø. Clausen, Yrr I. G. 
Berg) og Setesdal VGS (Aurora G. Holgersen, Helene Marie Årsbog og Åse Ragnhild Øvreness). Det var 
Aurora Granum Holgersen som gjekk av med sigeren. 

Dommarane (Ørnulf Hasla og Camilla Victor) måtte fram med superlativa over kva elevane hadde fått til 
med tanke på design og tid tilgjengeleg for det fysiske arbeidet (12 timar). 

Før konkurransen starta heldt ordførar i Valle kommune, Lars Tarald Myrum, ein inspirerande tale om 

tydinga og den kulturelle tilknytinga gull- og sølvsmedfaget har til Valle og Setesdal. Dette vart følgt 

opp av ein lidenskapeleg dommar og gull- og filigranentreprenør, Ørnulf Hasla. Vi var også så heldige å 

bli underhaldne på banketten av Sigurd Brokke med fantastiske historier og munnharpespel. Leiar av 

utdanning og folkehelse i Agder fylkeskommune, Rune Frustøl, heldt ein flott tale på banketten. 







 

 

MÅNDAG  12. mai 

 

Kl. 1700 - 6 år. Hundemannen 

Ein underhaldande film for heile familien, 
basert på den populære bokserien frå ska-
paren av Kaptein Supertruse. Hundeman-
nen er verdas beste politi! Han er halvt 
menneske, halvt hund, og blir driven av ins-

tinkta sine. Hans største mål er å beskytte og hjelpe 
menneska han bryr seg om. Når katteskurken Petter 
trugar med å øydelegge byen, står Hundemannen 
klar. Med morosame karakterar, absurd humor, 
slapstick og visuelle godbitar, vil denne filmen under-
halde både store og små.  

 
Kl. 1900 -  12 år. Thunderbolts* 
I Thunderbolts* samlar Marvel Studios ei 
ukonvensjonell gruppe antiheltar — Yelena 
Belova, Bucky Barnes, Red Guardian, 
Ghost, Taskmaster og John Walker. Anti-
heltane må leggje ut på eit oppdrag der dei 
blir tvinga til å konfrontere sine mørke forti-

der. Vil denne dysfunksjonelle gruppa rive kvarandre i 
filler eller vil dei forenast om noko større? 

 

MÅNDAG  26. mai 

 

Kl. 1700 - 6 år. Lilo og Stitch  

Ei morosam og rørande historie om ei  

einsam jente frå Hawaii og eit romvesen på 
rømmen.  

 

Kl. 1900 - 12 år. Mission impossible—
The Final Reckoning 
Alle oppdrag har leda opp til dette. Liva 
våre er summen av vala våre. Tom Cruise 
er ikoniske Ethan Hunt i  
Mission: Impossible - The Final Reckoning. 

Serien sitt åttande kapittel. 

 

Kjøp gjerne kinobillett på www.bygdekinoen.no. 
Der finn du også info om komande filmar.  

 

Film er best på kino - støtt din lokale kino!  

 

Vi har eigen kinokiosk med nypoppa popkorn og 
litt anna snacks og drikke. Velkomen skal du vere! 

Kva skjer? Aktivitetskalenderen  - Valle kommune  

 05.05. 

Kl. 17. 

Innføring i bruk av hjartestarter,  

Vallehalli  

05.05. 

Kl. 19. 

Møte med Jan Bygstad, Nomeland 

bedehus 

06.05. 

Kl. 19 

Møte med Jan Bygstad, Nomeland 

bedehus 

06.05 

Kl. 18 

Innbyggjarverkstad, Hylestad  

soknehus 

07.05. 

Kl. 1030 

Seniorklede, Valle bygdeheim  

08.05. 

Kl. 18 

Medlemsmøte i Norsk Folkehjelp  
Setesdal, Øyne brannstasjon  

8.05. 

Kl. 17/19 

 

13.05. 

Kl. 19 

Foredrag med Ronny Stavsholt,  
Kyrkjestoga  

14.05. 

Kl. 1030 

Andakt på bygdeheimen  

15.5. 

Kl. 10 

Foreldrefestival, Hylestad soknehus 

17.05. 

 

17 mai feiring, Hylestad soknehus 

22.05. 

Kl. 17 

Konfirmantane si gudsteneste, Valle 
kyrkje 

23.05. 

Kl. 19 

Allidrett, Vallehalli  

23-25.5 

Kl.10 

Hylstringen, Sølvgarden hotell og  

feriesenter  

26.05. 

Kl. 17/19 

 

28.05. 

Kl. 11 

Kulturskulens sommarkonsert, Valle 
bygdeheim 

31.05. 

Kl. 11 

Konfirmasjonsgudsteneste, Hylestad 
kyrkje 

07.06 

Kl. 11 

Konfirmasjonsgudsteneste, Valle  
kyrkje 

08.06. 

Kl. 11 

Fjellkyrkjestemnet, Skafsåhei  
Fjellkyrkje 

11.06. 

Kl. 11 

Konsert med Hans Inge Fagervik, 
Valle bygdeheim 
 
 

TORSDAGAR I VALLE BIBLIOTEK  

Kl. 1700-1800: Song for alle.  

Uformell songstund for vaksne som liker å  

synge.  

Kl. 1800-1930: Språkkafe.  

Vi pratar, spelar spel, drikk kaffi/te med meir. 

file://https://www.bygdekinoen.no/kino/142/Valle%20kultursenter,%20Valle/
https://valle.kommune.no/Kalender/CalendarEvents.aspx?lang=1&dir=ComingEvents&MId1=7&CategoryID=1

